
Wittenskiplik ûndersyk
De Fryske Akademy rjochtet him 
op it wittenskiplik ûndersyk nei 
feroaringsprosessen yn de Fryske taal, 
meartaligens, skiednis en regionale 
identiteit, hjoed en earder.

Ynstitúsjonele en 
maatskiplike ynpassing en 
gearwurkingsferbannen
De Fryske Akademy hat twa 
subsydzjejouwers: de provinsje Fryslân en 
de KNAW. Neffens de Bestjoersôfspraak 
Fryske Taal en Kultuer (BFTK) tusken Ryk 
en Provinsje is de Fryske Akademy in 
ynstelling dy’t liearre is oan de KNAW. De 
bân mei de provinsje Fryslân wurdt lykas 
yn eardere jierren konkretisearre troch it 
takennen fan ekstra ûndersykssubsydzjes.

Der bestiet al jierren gearwurking 
mei Tresoar, it Histoarysk Sintrum 
Ljouwert, Cedin, Partoer, Afûk, de 
University Campus Fryslân, it Frysk 
Museum, Omrop Fryslân en de Fryske 
hegeskoallen. In protte fan dy partijen 
wurkje gear yn it mei NUON-jilden 
finansierde Deltaplan digitalisearring 
Frysk erfgoed. De Fryske Akademy 
organisearret geregeldwei lêzings, 
sympoasia en publyksmanifestaasjes 
mei de Fryske kennisynstellings. Fierder 
wurde ferskate projekten yn it ramt fan 
Kulturele Haadstêd 2018 ûntwikkele. 
Kenmerkjend foar de regionale relevânsje 

is it histoarysk ûndersyk nei krimpregio’s, 
wêrby’t oparbeide wurdt mei de provinsje 
Fryslân en de gemeente Kollumerlân c.a. 
Ut it programma Boppeslach en rinnend 
ûndersyk nei meartaligens en taallearen 
is gearwurking ûntstien mei ferskate 
skoallen yn Fryslân. Tusken 2014 en 2017 
fiert de Fryske Akademy in taalsurvey 
út nei it gebrûk fan it Frysk yn de hiele 
provinsje. Ek de lêzings, workshops en 
publikaasjes fan ús wurkferbannen en 
wurkgroepen spylje in wichtige rol by de 
provinsjale ynpassing.

Yn 2015 is de gearwurking mei nasjonale 
ynstellings fuortset en fersterke. Yn it ramt 
fan it NWO-projekt FAME wurdt mei de 
Radboud Universiteit en Omrop Fryslân 
wurke oan it wiidweidige korpus sprutsen 
Frysk. By it NWO-programma Taalportaal 
giet it om in gearwurkingsferbân tusken 
Fryske Akademy, Meertensynstitút, 
Ynstitút foar Nederlânske Leksikografy 

en Universiteit Leiden. HISGIS is yn 
oparbeidzjen mei ûnderskate erfgoed-
ynstellings, regionale oerheden en 
universiteiten fierder útrolle oer Nederlân. 
Ek nimt HISGIS mei it Nasjonaal Kadaster 
en de Rykstsjinst foar Kultureel Erfgoed diel 
oan in NWO-projekt fan de Universiteit fan 
Amsterdam.

Troch de wei fan heechlearaarskippen en 
mande-promoasjetrajekten is der ek gear-
wurking mei de universiteiten Leiden, Grins, 
Amsterdam, Maastricht en Utert. Fierder 
binne ûndersyksoanfragen yntsjinne mei 
de Technyske Universiteit Eindhoven en yn 
Flaanderen mei de Katolike Universiteit  
Leuven en de Frije Universiteit Brussel.

It Mercator Kennissintrum foar meartali-
gens en taallearen hat in stevige posysje 
yn in netwurk fan ynternasjonale partners. 
De meiwurkers partisipearje yn it Mercator 
Netwurk, dat bestiet út fiif ûndersyks- en 
dokumintaasjesintra yn Kataloanje, Wales, 
Boedapest en Eskilstuna. It Mercator Kennis-
sintrum spilet ek in rol yn it Europeesk Buro 
foar Lytse Talen. It ynternasjonale Network 
of Schools is in gearwurkingsferbân fan 32 
ynstellings yn 16 Europeeske lannen, dê-
rûnder it Mercator Kennissintrum. Fierder is 
Mercator gearwurkingsferbannen oangien 
mei de School of Oriental and African Stu-
dies fan London University en ûnderskate 
partijen yn Baskelân. As pinnefierder en 
koördinator is it Kennissintrum belutsen by 

ferskate Europeeske projekten mei partners 
út Grikelân, Poalen, Letlân, Noarwegen en 
België.

Mar ek út oare dissiplines wei binne 
ynternasjonale inisjativen honorearre. Der 
is in konsortium foar histoarysk ûndersyk 
ûntstien, besteande út de Fryske Akademy, 
Emsländische Landschaft, Ostfriesische 
Landschaft, Emslandmuseum Lingen, 
Waadakademy en Drintsk argyf. It EU-
programma INTERREG VA hat subsydzje 
ferliend foar de oprjochting fan it Netwurk 
foar grinsoergeande skiednis yn Noard-
Nederlân en Noardwest-Dútslân (www.
gesnet.eu). De gearwurking mei NISE is 
fuortset. De Ingelske Leverhulme Trust 
hat in netwurksubsydzje jûn foar de 
Fryske Akademy en âldgermanisten fan de 
universiteiten fan Kopenhagen, Glasgow 
en Cambridge. Yn 2015 is de koördinaasje 

fan it netwurk Industrialization Language 
Contact and Identity Formation in China 
and Europe (ILCI) yn hannen kaam 
fan de Fryske Akademy. Op 22 juny is 
in gearwurkingsakkoart ûndertekene 
mei it China Center for Linguistic and 
Strategic Studies (Nanjing University). 
De leksikografen nimme oant 2017 diel 
oan Cost-ENeL (European Network of 
e-Lexicography).

Wittenskiplike evaluaasje
Yn novimber waard de Fryske Akademy 
yn opdracht fan de KNAW fisitearre troch 
in kommisje ûnder foarsitterskip fan prof. 
em. Geert Booij. De kommisje hat praat 
mei ferskate projektlieders, it management 
en guon stakeholders. De kommisje kaam 
ta de konklúzje dat de Fryske Akademy 
goed skoart op it ûnderdiel wittenskiplike 
ûndersyk, eksellint prestearret as it giet 
om de falorisaasje fan it ûndersyk en tige 
goed op de takomst taret is. By de meast 
driuwende oanbefellings fan de kommisje 
gie it om mear ynternasjonalisearring, 
fersterking fan de ICT-kapasiteit, nauwere 
gearwurking mei de Fryske hegeskoallen en 
it stribjen nei in better lykwicht yn de man/
frou-ratio by de fêste wittenskiplike stêf.

Organisaasjestruktuer
Healweis 2015 hat de wittenskiplike 
ôfdieling fan de Fryske Akademy de oerstap 
makke nei in projektorganisaasje. Fan 
gefolgen binne de fakgroepen opheft. 
De organisaasjewiziging is trochfierd om 
mear fakoerstigend en ynterdissiplinêr 
ûndersyk mooglik te meitsjen, suksesfol mei 
te dwaan yn de kompetysje om eksterne 
ûndersykssubsydzjes en it publisearjen 
yn teamferbân oan te trunen om mear te 
publisearjen yn peer-reviewed tydskriften 
en by ynternasjonale útjouwers.

Leden fan de Ried fan Tafersjoch
• Prof. dr. ir. Jacob Fokkema 

(foarsitter)
• Drs. Jan-Meinte Postma  

(vice-foarsitter)
• Drs. Houkje Rijpstra
• Prof. dr. Fred Weerman
• Mr. Douwe de Vries
• De hear De Vries hat op 1 july 

2015 ôfskied naam, yn ferbân 
mei it ferrinnen fan syn twadde 
sittingstermyn. It slagge net om 
de ûntstiene fakatuere yn 2015 yn 
te foljen.

Direkteur-bestjoerder
Dr. Hanno Brand is direkteur-
bestjoerder fan de Fryske Akademy.

Nijbou en renovaasje
Nei in lange tarieding is yn de simmer fan 2014 úteinset mei de fer-/nijbou. Yn augustus 2015 
koenen de earste meiwurkers harren yntrek nimme yn de nije kantoaren yn It Aljemint. Ek de 
nijbou oan de Grienewei en de restauraasje fan de monuminten oan de Doelestrjitte fûnen 
foar in grut part plak yn 2015. Yn 2016 wurdt de folsleine nijbou oplevere.
 

Eksploitaasjerekken
2015 realisaasje begrutting ôfwiking persintaazjes
Baten 3.596.851 3.972.116 375.265 9%

Lêsten 3.711.407 4.093.735 382.328 9%

Resultaat -114.556 -121.619 9.063

Mei it ûntstiene tekoart wurdt bewust yntard op it eigen fermogen, dat de kommende jierren 
oant sa. 15% fan de jiereksploitaasje werombrocht wurde sil. 

Lêzings en kongressen   
oantallen

Geert Booij

Us meiwurker 
Wiebe Bergsma 
is op 28 juny 
2015 ferstoarn.

Promoasjeûndersyk
De Fryske Akademy is belutsen by de 
ûntwikkeling fan it University College 
Fryslân fan de RuG. Yn 2015 binne 
de UCF-promovendy opnaam yn de 
Graduate School fan it University 
College. Der binne yn 2015 gjin 
proefskriften oan de Fryske Akademy 
dien makke. Wol wienen meiwurkers 
fan de Fryske Akademy promotor by 
trije eksterne dissertaasjes.

Rinnende promoasjeûndersiken binne:
De Engelse taalontwikkeling van vloeiend en 
niet-vloeiend tweetalige jongvolwassenen - 
Mirjam Günther-van der Meij y.g.m. RuG.

Middeleeuwse agrarische veenontginningen 
in Zuid-Friesland en de kop van Overijssel 
(1000-1400) - Dennis Worst y.g.m. UL.

Tweetaligheid en cognitief voordeel – Evelyn 
Bosma y.g.m. UvA en UU.

Language preservation and language loss 
in Frisian: a socio-linguistic profile – Nika 
Stefan y.g.m. RuG.

Changes in modern Frisian verbal inflection - 
Anne Merkuur y.g.m. UvA.

Regionaal beleid en economische 
ontwikkeling - Bart Hogeboom y.g.m. RuG.

De keuze voor het Fries op sociale media 
- Lysbeth Jongbloed-Faber y.g.m. 
Universiteit Maastricht . 

Learner modelling and language contact 
in syntax: word order in verbal clusters in 
the Dutch-Frisian continuum - Jelke Bloem 
y.g.m. UvA.

Publikaasjes oantallen

Fierder is hast alle wiken in publykslêzing jûn en binne ferskate bydragen yn de 
regionale en nasjonale media ferskynd.

Website en sosjale media
Op sosjale media hat de Fryske 
Akademy yn 2015 in opfallende groei 
trochmakke. It tal folgers op Twitter is 
stiigd fan 677 nei 928, en op Facebook 
fan 396 nei 558.

Website unike besikers

Leden
Op de Akademydei fan 11 septimber 2015 
binne fiif nije leden beneamd. It giet om:
• Prof. dr. Roeland van Hout, omreden fan 

syn bydragen oan de tapaste taalwittenskip, 
de fariaasjelinguïstyk, meartaligens en 
minderheidstalen. 

• Prof. dr. Dirk Strijker, omreden fan 
syn bydragen oan it ûndersyk  nei de 
plattelânsûntwikkeling en kulturele geografy 
foar benammen Noard-Nederlân.

• De skriuwers Doeke Sijens en Doete 
Stienstra-Venema, omreden fan harren 
bydragen oan de Fryske literatuer.

• De Fryske komponist Hoite Pruiksma, 
omreden fan syn wêzentlike bydragen oan 
de fernijing fan de muzykprogrammearring 
en syn útfierings fan it wurk fan ûnbekende 
komponisten. 

Ein 2015 telde de Fryske Akademy 1450 stipers 
en 304 leden.

‘Netwurk foar grinsoergeande 
skiednis yn Noard-Nederlân en 
Noardwest-Dútslân‘

‘Frisian AudioMining 
Enterprise project‘

>>>

Opbou neffens geslacht en âldens

Wittenskiplike stêf 14 fte

Promovendy      7.4 fte

Stipe wittenskip 9 fte

Algemiene Saken 12.6 fte

Utstjoerkrêften       5.4 fte

Our colleague Wiebe Bergsma 

died on 28 June 2015. 

 Fryske Akademy 26670
 Mercator Network 7468
 Network of schools 6270
 Mercator Research 24764
 HISGIS 49885
 totalen 117057

Keynote lêzings
Wittenskiplike lêzings

Organisaasje kongres en sessys

 Monografyen profesjoneel 
 Artikels refereed 
  net-refereed
  profesjoneel
  popularisearjend
 Haadstikken yn bondels refereed 
 Rapporten  
 Webportals Taalweb 
 Webpublikaasjes bestannen en tekstbydragen 

